
Tachwedd 2018
Darparu Crynodeb o Benderfyniadau Bwrdd Parôl 
O 22 Mai 2018 mae rheolau diwygiedig y Bwrdd Parôl yn caniatáu darparu dogfen, y cyfeirir ati fel dogfen gryno, i bartïon a chanddynt fuddiant. Mae'r ddogfen gryno yn esboniad cywasgedig o sut mae panel yn penderfynu a ddylid rhyddhau carcharor neu beidio.
Mae'r diwygiad i'r rheolau yn gymwys i bob penderfyniad a wnaed ar neu ar ôl 22 Mai 2018. Bydd y penderfyniad i gyflwyno'r rhain yn ôl disgresiwn y Bwrdd Parôl a gwneir y penderfyniad fesul achos. Gosodir pwyslais penodol ar y cwestiwn hwn: a fydd cyflwyno crynodeb yn cael effaith andwyol ar gynnydd y troseddwr wedi iddo gael ei ryddhau i adsefydlu?
Cynhyrchir crynodebau ar gyfer pob achos pan fydd cais cyfreithadwy wedi ei wneud cyn, yn ystod neu yn dilyn dyfarniad panel. Bydd crynodeb yn darparu manylion ynghylch y rhesymau dros benderfyniad y Bwrdd Parôl, ar sail ffeithiau'r achos penodol. Bydd yn cynnwys gwybodaeth am y gwrandawiad, ffactorau risg a chynnydd y carcharor yn y ddalfa.
Gall unrhyw grynodeb a gyflwynir gyfeirio at y carcharor wrth eu henw adeg y drosedd wreiddiol neu'r enw a ddefnyddir ganddynt yn gyhoeddus. Bydd y Bwrdd yn defnyddio ei ddisgresiwn i amddiffyn unrhyw hunaniaeth newydd a roddir i'r carcharor fel rhan o'u hadsefydliad a'u rhyddhau.
Pryd y cyflwynir crynodeb
Bydd y Bwrdd, er mwyn bodloni goblygiadau creu proses sy'n fwy agored a thryloyw, yn gweithio ar y dybiaeth y bydd crynodebau ar gael pan wneir cais amdanynt. Fodd bynnag, mae gan y Bwrdd y disgresiwn i wrthod darparu crynodeb neu i wrthod golygu neu newid manylion crynodeb o benderfyniad panel fel y bo'r angen lle mae'r wybodaeth neu lle gallai'r wybodaeth sydd yn y crynodeb:
· Gael 
effaith anwydol 
ar adsefydliad llwyddiannus neu gynnydd at adsefydlu unrhyw droseddwr;
· Beryglu diogelwch unrhyw berson/au, trwy fygythiadau neu ymddygiad niweidiol arall; 
· Ymwneud â throseddwr ifanc - dan 18 oed; 
· Ymwneud ag unrhyw droseddwr a ryddhawyd o Uned Iechyd Meddwl diogel;
· Dorri unrhyw orchmynion llys sydd yn weddill; 
· Ymwneud ag unrhyw ymchwiliadau cyfredol;
· Fygwth diogelwch gwladol; 
· Fynd yn erbyn buddiant y cyhoedd i ddatgelu.
Caiff unrhyw benderfyniad i gelu crynodeb ei gytuno gan Gadeirydd y Bwrdd. Bydd y Bwrdd yn rhoi gwybod i'r un a wnaeth gais am unrhyw grynodeb y tybir na fyddai ei ddatgelu o fudd i'r cyhoedd.
Ym mhob crynodeb a gyflwynir, ni fydd y Bwrdd yn datgelu gwybodaeth fydd yn torri hawliau unrhyw berson wedi eu cwmpasu yn Erthygl 8 Confensiwn Ewropeaidd ar Hawliau Dynol (ECHR), Deddf Diogelu Data (DPA) a'r Rheoliad Cyffredinol ar Ddiogelu Data (GDPR).
Er mwyn cynorthwyo'r Bwrdd Parôl i benderfynu a yw unrhyw un o'r meini prawf uchod yn berthnasol, dylid gwneud cynrychioliadau gan y troseddwr, eu cynrychiolydd neu unrhyw barti â buddiant wrth wneud y penderfyniad i ganiatáu neu wrthod rhyddhau o'r ddalfa. 
Ni fydd y Bwrdd yn cyrchu cynrychioladau gan droseddwyr; ond os bydd gan droseddwr wybodaeth nad yw'n hysbys i'r Bwrdd ac mae'n credu y gallai'r wybodaeth honno effeitho ar ddatgeliad yn ôl y meini prawf uchod, gall ddwyn cynrychioladau gerbron y Bwrdd. 
Darpariath

Gall unrhyw ddioddefwr sydd wedi cofrestru gyda'r Cynllun Cyswllt Dioddefwyr (VCS) wneud cais am grynodeb o benderfyniad sydd ar ddod, trwy ei Swyddog Cyswllt Dioddefwyr (VLO) cyhyd â bod Adolygiad Parôl gweithredol pan gyflwynir y cais. Lle mae dioddefwr yn gwneud cais am grynodeb o benderfyniad, bydd y Bwrdd Parôl yn cyflwyno hyn, trwy'r VLO.
Bydd yn rhaid i unrhyw aelod o'r cyhoedd sydd yn gwneud cais am grynodeb ddangos pam y mae er buddiant y cyhoedd i gyflwyno'r crynodeb, fel yn ôl Rheol 25 (2).
Anfonir crynodebau y tybir eu bod er buddiant y cyhoedd, fel uchod, at yr un a gyflwynodd y cais trwy e-bost neu i'r cyfeiriad post a nodwyd ganddynt ar y ffurflen gais. Dylid cael pob crynodeb trwy gyflwyno cais naill ai i summaries@paroleboard.gov.uk neu trwy ein cyfeiriad post.
Bydd y Bwrdd Parôl yn ystyried ceisiadau oddi wrth bartïon a chanddynt fuddiant am hyd at chwe mis wedi i unrhyw benderfyniad gael ei wneud. Cyflwynir crynodeb cyn gynted â bo hynny'n ymarferol.
Mae'r polisi hwn yn amodol ar adolygiad rheolaidd gan y Bwrdd.
